
Aalisarneq pillugu Inatsisartut inatsisissaattut siunnersuummut Illersornissaqarfiup oqaaseqaatai
 

Aalisarnermut Piniarnermullu Naalakkersuisoqarfiup Aalisarneq pillugu Inatsisartut inatsisissaattut siunnersuut Illersornissaqarfimmut tusarniaassutigisimavaa. Illersornissaqarfik inatsisissatut siunnersuummut imaattunik oqaaseqaatissaqarpoq.
1) Inatsisissatut siunnersuummi kapitali 14-imut atatillugu § 5-imut kiisalu inatsimmut tassunga nassuiaatinut:
 
Inatsisissatut siunnersuummi § 5-imi aalisarnermik nakkutilliinikkut inatsimmik atuutsitsinermut pisinnaatitsissut nakkutilliinermik oqartussaasutut Kalaallit Nunaanni Aalisarsinnaanermut Akuersissutinik Nakkutilliisoqarfiup aamma Issittumi Sakkutooqarfimmi Sakkutuut Aalisarnermik Alapernaarsuisut akornanni naligiimmik agguataarneqarsimavoq.
Tamatuma saniatigut inatsimmi § 5-imut nassuiaatini allassimavoq, nakkutilliineq Kalaallit Nunaanni Aalisarsinnaanermut Akuersissutinik Nakkutilliisoqarfimmit, Issittuni Sakkutuuni Sakkutuut Aalisarnermik Alapernaarsuisui suleqatigalugit ingerlanneqassasoq aamma aalajangersakkatigut manna tikillugu pissusiusimasoq ingerlateqqinneqartoq.
Inatsisissatut siunnersuummi kapitali 14-imi allassimavoq, Sakkutuut Aalisarnermik Alapernaarsuisui nakkutilliinissamik kisimik pisinnaatitaasut, inatsimmi aalajangersakkani erseqqissumik taanna allassimavoq, tamanna inatsisitigut tunngaviusunik allannguineruvoq.  Taamatuttaaq kapitali 14-imi allassimavoq, nakkutilliinissamut Kalaallit Nunaanni Aalisarsinnaanermut Akuersissutinik Nakkutilliisoqarfik oqartussaasuusoq oqartussaaffillu tassunga tunniunneqassasoq, naak inatsimmi § 56, imm. 1-imut nassuiaatini allassimasut malillugit nakkutilliinissamut oqartussaasuugaluartoq. Maannakkut inatsisip atuuffiani Aalisarneq pillugu Inatsisartut inatsisaanni § 27, imm. 1 naapertorlugu pingaarnertut Sakkutuut Aalisarnermik Alapernaarsuisui politiillu nakkutilliisussaatitaapput akuersissutinullu aamma suliassanut allanut § 27, imm. 2-mi Naalakkersuisunit aalajangersarneqartunut tunngatillugu Kalaallit Nunaanni Aalisarsinnaanermut Akuersissutinik Nakkutilliisoqarfik nakkutilliisussaatitaalluni.
Tamatuma saniatigut § 27, imm. 2-mi naggat kingulleq malillugu oqartussaasut akornanni isumaqatigiissut malillugu.
Illersornissaqarfiup inatsimmi § 5-imi allassimasut pisinnaatitaaffiup agguarsimaneranut tunngasut erseqqissarneqarnissaat pisariaqartippai. Inatsimmi assersuutigalugu allanneqarsinnaavoq Sakkutuut Aalisarnermik Alapernaarsuisui kapitali 14-imi suleqatigiinnissamillu isumaqatigiissummi sukumiinerusumik aalajangersarneqartumi allassimasutut nakkutilliinermik suliassanik aalajangersimasunik suliaqartussatut toqqarneqarsimasut. Taamaalilluni Kalaallit Nunaanni Aalisarsinnaanermut Akuersissutinik Nakkutilliisoqarfik pingaarnertut nakkutilliinermut oqartussaasuunera aalajangersakkami erseqqissumik allassimassaaq, Illersornissaqarfiup inatsisiliortoq taama isumaqarsorimmagu. Kalaallit Nunaanni Aalisarsinnaanermut Akuersissutinik Nakkutilliisoqarfik nakkutilliinermut oqartussaasuunera eqqortumik paasisimanerlugu apeqquserpaa?
 
2) Inatsimmi §§ 56-imut aamma 57-imut nassuiaatini allassimavoq, Kalaallit Nunaanni Aalisarsinnaanermut Akuersissutinik Nakkutilliisoqarfiup siornatigut Sakkutuut Aalisarnermik Alapernaarsuisuinut politiinullu isumagitinneqartut tigusimagai aamma Kalaallit Nunaanni Aalisarsinnaanermut Akuersissutinik Nakkutilliisoqarfik tamatumunnga pisariaqarpat kapitali 14-imi aalajangersakkanik atuutsitsiniarluni siunissami politiinit Sakkutuullu Aalisarnermik Alapernaarsuisuinit ikioqqusinnaasoq. Nassuiaatinili suleriaatsip ingerlaqqinnissaa tamannalu pillugu danskit naalagaaffimmi oqartussaasuinik isumaqatigiissuteqarpat kapitali 14 naapertorlugu Issittumi Sakkutooqarfimmi Sakkutuut Aalisarnermik Alapernaatsuinit nakkutilliinerup tiguneqarsinnaanissaa pingaartinneqarput.
Illersornissaqarfiup inatsisiliortut aaqqissuussaanerup atuuttup Issittumilu Sakkutuut aalisarnermik alapernaatsuinik suleqateqarnerup ingerlateqqinnissaat siunertarineraat apeqquserpaa?
Illersornissaqarfiup innersuussutigaa Issittumi Sakkutooqarfiup aalisarnermik nakkutilliisuuginnarnissaa pillugu nutaamik isumaqatigiissutissaq Kalaallit Nunaanni Aalisarsinnaanermut Akuersissutinik Nakkutilliisoqarfiup aamma Issittumi Sakkutooqarfimmi Sakkutuut Aalisarnermik Alapernaatsuisa akornanni piffissaatillugu isumaqatigiissutigineqassasoq, aaqqissuussap taama ittup ingerlateqqinneqarnissaa Aalisarnermut Piniarnermullu Naalakkersuisoqarfiup suli kissaatigippagu. Illersornissaqarfik isumaqatigiissummi nutaami ilaatigut Sakkutuut Aalisarnermik Alapernaatsuisa nakkutilliisinnaatitaanerinut nunallu immikkoortuani akisussaaffianut tunngasut isummersorneqartariaqartut isumaqarpoq.
3) Inatsisissatut siunnersuummi § 69-imut
Inatsisissatut siunnersuummi § 69-imi Naalakkersuisut akiliisitsiniarnermik suliat imatut aalajangiiffigisinnaagaat tunngavilerneqarpoq "inuk pineqartoq unioqqutitsinermi pisuusutut nassuerpat piffissaliunneqartullu ersarinnerusup ingerlanerani, sivitsuinissap qinnutiginerata kingorna, akiligassap nalunaarummi allanneqarsimasup akilernissaanut piumassuseqarluni nassuerpat, suliaq eqqartuussivimmi suliarineqanngitsumik aalajangiiffigineqarsinnaasoq. Taamatuttaaq arsaarinnittoqarnissaanik piumasaqaateqarneq, tassunga ilanngullugu pigisanik nalilinnik arsaarinnissinnaaneq eqqartuussivikkoortitsinngikkaluarluni aalajangiiffigineqarsinnaapput."
Illersornissaqarfiup eqqartuussiviit avaqqullugit arsaarinnissinnaanermut tunngavimmik aalajangersaasoqarnera ernumanartoqartippaa. Illersornissaqarfiup tamanna Sakkutuut nakkutilliinermi angallataanni aquttumit aalajangiiffigineqarnani eqqartuussivinnit aalajangerneqartussaasoq isumaqarpoq.
§ 69-imi nakkutilliinermut oqartussaasup iliuuseqarsinnaanerata qulakkeernissaa siunertarineqarpat, ilaatigut Eqqartuussisarnermik inatsimmi malittarisassat, arsaarinninnissamut aalajangernerup eqqartuussisumut saqqummiunneqarnissaanik qularnaveeqqusiissummik aamma imaqartut malillugit uppernarsaatinik qulakkeerinninniarluni (siunertaq asiutinnagu) ingerlaannartumik arsaarinninnissamut pisinnaatitaaffiliinikkut tamanna anguneqarsinnaavoq.

